
Viʹjtt: Lääʹǩǩ čaaʹʒʒihååid da miârrhååid jäʹrjstummšest (1299/2004) da riikksuåvtõõzz asetõs 
miârrhååid jäʹrjstummšest (980/2011) 

 

Kuullmõš eʹtǩǩõõzzâst Lääʹddjânnam miârrhåiddplaan vuåppâmprograammân iiʹjjid 2026–
2032. 

 

Tuâǥǥaž 

Miârrhååid plaanummuž ohjjee Lääʹddjânnmest lääʹǩǩ čaaʹʒʒihååid da miârrhååid jäʹrjstummšest 
(1299/2004) di riikksuåvtõõzz asetõs miârrhååid jäʹrjstummšest (980/2011), koin lij tiuʹddepijjum 
Euroopp unioon miârrstrategiadirektiiv (2008/56/EY). Miârrhååidast vaʹsttad pirrõsministeria 
õhttsažtuâjast Lååʹpp- da vuåppâmkonttâr da Lääʹddjânnam pirrõskõõskõõzzin. Miârrhååid 
täävtõssân lij miârrpirrõõzz šiõǥǥ sââʹjj čääʹccraajâst tällõsvuuʹd ålggraaj räjja. 

Lääʹddjânnam miârrhåiddplaan peeiʹvtet kooum pââʹjest kuuđ eeʹjj kõõskin. Ååʹn kuullâmnalla lij 
miârrhåiddplaan nuʹbb vueʹss Lääʹddjânnam miârrhåiddplaan vuåppâmprogramm iiʹjjid 2026–
2032, kååʹtt peeiʹvtet eeʹjjest 2026. Plaan vuõssmõs vueʹss Lääʹddjânnam miârrpirrõõzz sââʹjj 
2024 peeiʹvteš eeʹjjest 2024. Plaan kuälmad vueʹss, Lääʹddjânnam miârrhåiddplaan 
tåimmprogramm iiʹjjid 2028–2033, peeiʹvtet eeʹjjest 2027. Peeiʹvtum miârrhåiddplaan viiǥǥât 
obbvuõđstes riikksuåvtõʹsse priimmâmnalla eeʹjj 2027 looppâst. 

 

Äʹššǩeʹrjj da tõn vueiʹnnemnalla åårrmõš 

Kuullâmnalla åårrai äʹššǩeʹrjj lij eʹtǩǩõs Lääʹddjânnam miârrhåiddplaan vuåppâmprogrammân 
iiʹjjid 2026–2032. Äʹššǩeʹrjj lij lookkâmnalla 29.1.–27.3.2026 neʹttseiddõõzzâst lausuntopalvelu.fi, 
koʹst liâ še vuäppõõzz maacctõõzz uʹvddem diõtt. 

Maacctõõzz ouddmõš 

Pukin lij vueiʹtlvažvuõtt eʹtǩǩeed miõlljurddjes kuullâmnalla åårrai äʹššǩeeʹrjest 27.3.2026 čiâss 
16.00 mõõneeʹst vuõss-sâjjsânji lausuntopalvelu.fi-neʹttkääzzkõõzz pääiʹǩ pâʹjjǩeeʹrjtõõzzin 
Lausuntopyyntö ehdotuksesta Suomen merenhoitosuunnitelman seurantaohjelmaksi 
vuosille 2026–2032 (Ciâlkâlmraukkmõš eʹtǩǩõõzzâst Lääʹddjânnam miârrhåiddplaan 
vuåppâmprogrammân iiʹjjid 2026–2032) leʹbe tååimteeʹl maacctõs liâdǥlânji leʹbe ǩeeʹrjlânji Lååʹpp- 
da vuåppâmkonttra. Neʹttpååʹštaddrõs: kirjaamo@lvv.fi, pååʹštaddrõs: PL 20, 13035 LVV. 

Maacctõõzz vuäitt uʹvdded še tõʹst, lij-a eʹtǩǩõs Lääʹddjânnam miârrhåiddplaan 
vuåppâmprogrammân iiʹjjid 2026–2032 riʹjttjeei veʹrǧǧniiʹǩǩi plaani da prograammi 
pirrõsvaaiktõõzzi ärvvtõõllmõõžžâst uvddum lääʹjj (200/2005) meâldla pirrõsärvvtõõllmõõžž 
beäʹlnn. Pirrõsärvvtõõllmõš leʹbe SOVA-ärvvtõõllmõš puätt väʹldded lokku še miârrhåiddplaan 
sââʹjjaʹrvvõõzz õhttvuõđâst uvddum maacctõõzz di tåimmprograamm kuullmõõžž õhttvuõđâst 
uvddemvuâla maacctõõzz. Pirrõsärvvtõõllmõš ǩiõrǥtet, ǥu obb miârrhåiddplaan lij vaalmâš eeʹjjest 
2027. 

